
　　晋江何乔远　譔

　　本行记（上）

　　◆本行记（上）

　　人具五常之性达之于天下也所为丧失其心而不自知者自轻其身而富贵功名之念锢之

是以贤士君子专其行若夫不目书史具足至性天生是人维世道也陋巷耕凿佣贩之徒吾尤重

之天下大矣生于偏州僻邑当不绝人无有文字为之记则其故老乡人一时道说久无闻矣吾尤

悲焉据吾所知谓之本行我所不知人其舍诸是编也盖士大夫十之一小民闾巷十之九

　　郑濂

　　包实夫

　　顾黑子

　　金养

　　潘连

　　蔡通

　　庐陵刘养正

　　王芳

　　曹滐

　　韩巍

　　阿寄

　　任良干

　　郑　濂　　包实夫　　李得成　　周　炳　　刘　谨　　姚伯华　　陈　圭　　朱

　煦　　乐　枅　　孙惟中　　刘　昱　　周敖父子　　洪　祥　　王　原　　容师偃

　　顾　复　　张　鹏　　姚伯华　　陈　圭　　朱　煦　　刘　谨　　赵时中　　王

　允　　黄　锺　　蒙景澄　　李　洪　　虞　讙　　田　耔　　潘　选　　杜　蕙　

　史载德　　卫　宣　　熊　玻　　马宗范　　徐　澄　　易　直　　何　垕　　王　

济　　谢　广　　何　竞　　陈大韶　　刘　静　　傅　檝　　刘　宪　　罗　璋　　

苏　纯　　李　豫　　向　化　　苏奎章　　王　表　　宋显章　　归　钺　　张　钧

　　唐　俨　　杨成章　　周　孝　　周　聘　　刘　和　　何　伦　　彭　宝　　俞

　孜　　范运吉　　崔　鉴　　丘　绪　　韦起宗　　潘　宽　　何　孝　　陆尚质　

　叶文荣　　殷士望　　李壮丁儿　　伍民宪　　朱玄昊　　梁应策　　陈经孚　　朱

　泰　　赵　智　　李学梅　　何茂先　　长兴（窭者）　　吴门（乞儿）

　　○郑濂

　　郑濂浦江人其先绮绮四世孙德珪德璋皆见于宋史自绮时则巳九世同居矣元末珪子德

璋曰大和年八十余为家长尊其先人之训内外食指二千余雍睦而和元人表其门而复其家郑

氏家训井井而其堂则大书曰恪遵祖训母听妇言以此持其世濂绮八世孙也大祖即位闻其名

而召之得其家指之数奖借者久之人语皇后皇后曰天下纷纷陛下以独身取天下郑家人众多

如此而又为义一心夫亦庸可测乎太祖亦疑之召之反而问之曰汝家人多如此而若一心亦有

道乎对曰毋听妇言祖父之训所从来也太祖大释然赐之梨一擎出至家出巨罂注水捣梨水中

而分饮之皆望阙谢太祖闻复大悦濂兄弟六人有弟曰洧者其时以民间履不实累及巨室洧则

代濂坐罪瘐死狱中有弟曰湜者家被诬通胡惟庸反湜与濂争诣吏濂曰我长湜曰兄老相推者

数太祖闻之曰有人如此从人反耶召赐饮食劳勉之擢湜为福建参议赐之冠带袭衣又有其异

弟洪为藏库提点司同官坐罪连及死狱中妻石氏当配而绝粒从之太祖命廷臣推笃行之士为

东宫官属皆曰无过浦江郑太祖曰郑吾固知闻其里人王亦仿郑家法可召两家子弟审其有文

学者而用之郑自举济王自举懄遂并用之济从子干御史楷蜀府教授楷父渊事父母孝急人困

宋濂为谥之曰贞孝先生同时又有王氏兄弟曰子觉子麟黄氏兄弟曰逄吉逄昌皆闻义门之风

而兴起者

　　○包实夫

　　包实夫进贤人父希鲁博学洁行人称忠文先生实夫明经力学事亲孝谨洪武初馆于邑之

太常里其冬归省而复之焉道遇虎进退莫避虎前伏类拜者徐起衔其衣之左腋曳之行至林莽

中释而蹲实夫殡古之道也久之仲杰子行至汴闻其父巳死向梅百户取父资即还家绐母曰巳

买地葬父矣居三年平子实往省平平乃命实送仲杰柩归信报仲杰子命迎柩仲杰子殊不顾平

谪满归见柩尚留殡后园叹曰吾不惮延安数千里为归柩休宁绩溪相去几何且子绐其母必惭

不来即令孙通送其家

　　○顾黑子

　　顾黑子扬州人与其主顾圭以戎籍隶泉州洪武初圭坐事系狱累岁黑子采薪给圭圭释归

复以甘脆为圭养圭死其子宕而窭黑子仍为酒家佣给赡其衣食为娶妻人叹黑子微贱而有士

君子之行

　　○金养

　　金养乐清人王华之仆嘉靖中倭寇至华女妇数十人前遁贼望见迫之众大窘养挥手主第

走即扼桥格贼贼刃如林养持孤把出入死鬬良久始仆而主人远行矣

　　○潘连

　　潘连吴县人农于胥口弘治壬子吴大水方春腐麦及菜谷苗始萌溺湖涨中众愓号不知所

以捄连率诸农土筑防桔槔雷运出其败者于水中络竹为大栉疏而立之苗以复长正德庚午吴

又水连趣众急从水底掇苗壅之它洎壤将俟潦怒泄而种之俄而水益洚加壬子者二尺连教多

泛水艇取坻京之土循岸址覆之日劳百人然不能寻丈风浪又去之连益令众编苇卷土复投趾

上其趾渐隆稍出水外即复以白茅苫其两傍以拒风浪遂以成堤因集少壮布桔槔十百具并力

排水大出堤外外水浮于内二尺连日久乘艇廵视补缺塞漏增土培堤堤益固则全稔嘉靖辛壬

癸甲岁并凶乙酉乃和其秋则蝗生若蝇若蚊丛于禾端连俯视之曰蝗也吴田故病溢不省所谓

蝗者连为小网网之括之轻绡奔告县请转言之上官县曰我当言审谛之连奔归持苗入县破根

视之食者如蛴螬裂节茎视之食者如蠖告县曰民向者所见螟尔蟘尔今也破其根食如蛴螬则

蟊也裂其节茎食者如蠖则贼也盖四虫具焉县以转白廵按御史御史绘虫形并椟之奏乞减租

天子戚然下诏吴县得免什之四

　　○蔡通

　　蔡通者为京师府军老而代时时步行皇城下数砖石自某门至某门凡损而垝者几千几百

有几佣书具疏走通政司奏上请修葺下工部寝不行数年复奏复被寝又复数年复欲奏其子諌

不可妻苛止之不与出佣书钱通潜脱银簪佣书奏人遂走以上复下工部工部即恶其渎扰送法

司讯治论赎罪费家赀金妻若子互诟谪而通老病死通素不识书当其具疏时对客举其词若流

及见沮辄叹曰朝廷养士岁糜官禄数十万孰计此者或曰此恶足与计曰正足与计也必待不可

计然后计乎李东阳曰通见诚少譬如以管窥天乃真见天有位者不能触类而大之则诚媿通为

作都城遗老传

　　○庐陵刘养正

　　庐陵刘养正仆刘养正者正德中举人从宸濠反者也养正试京师闻人藉藉言武宗禁中事

谓天下必殆焚试卷矢不仕其平生颇通天文谶讳言退见江汉间帝星明是当有王者起即私自

纳于宸濠养正之仆时时諌养正至涕泣养正家廷一方士北面之一日夜分仆出叩头方士愿有

请方士疑曰欲方乎仆流涕言吾主与宁王善仆观宁王当旦夕反亦当旦夕败仆窃观先生有道

气抑吾主北面而事先生先生宁欲祸之耶方士闻仆言大惊旦亡去而久之养正从宸濠反矣养

正死狱中仆收之养正家簿录养正妻在行仆愿从吏逐之曰仆从主母岂失也哉徒跣京师馈养

正妻狱中养正妻死奉尸合葬岁上塜哭祀

　　○王芳

　　王芳太仓人守教不杀虽一蚁必活之尝访旧小直活遇慈溪人费廷槐病滞旅舍与语叹曰

奇士奇士困顿尘土移至舍与共寝食抚摩将护有如同生廷槐病渍便溺狼藉手涤除之廷槐感

泣生何以报舟次吕城索笔作书曰生平心事百不一申天乎巳矣倘埋道傍乞书慈溪费廷槐不

瞑目之匶语脱而逝日果不瞑芳祝曰古今旦暮孰为彭殇费兄达人而怛化耶摩之不瞑举其首

枕之股拊膺而慰曰四海一家谁非兄弟骨肉弗面命也何恫廷槐喉间砉然有声两目渐瞑而舟

人不知也三日载至虎丘乃出称贷营棺衾手浴含殓权厝僧寺寄计其父父来举匶弗前迟明芳

至絮酒哭送其匶乃举廷槐父泣且谢曰虽我为父莫能过君

　　○曹滐

　　曹滐句容人生平长厚不与物忤一日游城市遇担柴者悞以铁担头撞入其目瞳随担出血

流满地昏军中犹强谓其人曰我儿刚直无为若获亟向西行顷三子至绐之曰其人东行矣追数

十里不遇及返

　　○韩巍

　　隰川王府镇国中尉仪宾韩巍沁水人访兄太康县贼师尚诏王千斤攻陷归德乘胜攻太康

时县缺令第一老主簿朿手而城内又有贼应四五十余人巍率众抗贼度不能胜登楼聚矢石相

持三四日贼纵火焚楼巍力竭被缚贼爱其才勇胁与同事巍大骂不辍贼钩断巍舌剖巍腹剜巍

心至死神色不变诏书旌表

　　○阿寄

　　阿寄者淳安徐氏仆也徐氏兄弟三人其季死仅妻徐氏昆弟别产居伯得一马仲得一牛寡

妇得阿寄年五十余矣寡妇泣曰马则乘牛则耕踉跄老仆徒费我藜羹阿寄叹曰主母谓我不若

牛马耶乃为寡妇画策营生寡妇出簪珥委寄得十二金而寄则入山贩漆朞年三之谓寡妇曰主

母无忧立富矣寡妇年七十余阿寄为致产数万金婚嫁其三女二儿赍聘皆以千金其二男入赀

X-GORB Books | zh.wikisource.org | CC BY-SA 4.0 5 / 6



名山藏/卷之九十八

为国子生而寡妇阜然雄一邑阿寄见徐氏族虽幼必拜徐氏之人骑阿寄途遇之必控勒数十武

也病且死谓寡妇曰老奴牛马之报尽矣出枕中二楮家计巨细悉剖分之曰以遗两郎君可世守

也既死徐氏诸孙疑有私籍窃启其箧空一妪二儿麤食敝衣而巳

　　○任良干

　　任良干字直夫桂林人嘉靖中举乡试不第就官潜江教谕有鄠人刘姓者为巴县簿其妻弟

王邦相携幼子曰六儿往访之簿拒不为礼会亦失官归邦相不得乞附舟尾又且病簿恚之至潜

江推而弃诸路旁簿便逸去邦相父子匍伏乞市中六儿间行乞至良干学舍因告之故良干曰嗟

乎吾不为计父子同死矣遂躬诣果处致医药馆榖邦相病且死泣数行下良干止之曰母忧吾为

若治复归若子既则买地葬邦相石识之数六儿与其弟同卧起而教之读书翰林王九思者邦相

族人也其子为顺天府通判因令六儿寓书通判所以掌印书末会通判亦卒书未达而王氏以簿

独归意见杀讼起成狱居亡何九思简通判箧六儿掌印书在焉以示邦相妻或疑其赝邦相妻见

之泣曰吾儿指缺此当是也使次子持金至潜江取六儿当是时良干行取赴京行时诫家人若鄠

人来取子毋留一钱也至则家尽却其金厚遣之而刘簿之狱解良干后为申阳州守

